
 

 
Landskapsvernområde Setesdal Vesthei, Ryfylkeheiane og Frafjordheiane 

  

 

Postadresse 
Postboks 504 
4804 ARENDAL 

Besøksadresse 
Setesdalsmuseet Rysstad, 
Setesdalsvegen 3273, 4748 
Rysstad 

Kontakt 
Sentralbord: +47 37 01 75 00 
Direkte: +47  
fmavjth@statsforvalteren.no   
www.svr.no 

Bortelid Fjellpark AS v/Ruben Bortelid 
Kapellodden 2 
4540  ÅSERAL 

 

Saksbehandler Jørn Trygve Haug Vår ref. 2022/3613-0 444 Deres ref.  Dato 11.04.2022 

 

Melding om vedtak. Søknad om preparering av skiløype 
mellom Bortelid og Pytten. Bortelid Fjellpark AS. Åseral og 
Bygland kommune. 

Syner til søknad dagsett 5.4.2022. Arbeidsutvalet i verneområdestyret handsama saka i 
møte 7.4.2022, sak 19/22. Vedtak og saksframstilling ligg ved.  
 
Klage 
Vedtaket kan påklagast til Miljødirektoratet. Klaga skal sendast til verneområdestyret for vidare handsaming. 
Klagefristen er 3 veker frå mottak av vedtaket. Alle partar med klagerett har rett til innsyn i saksdokumenta. 
Skrifteleg klage skal sendast til Verneområdestyret for SVR Pb. 504 Stoa, 4804 ARENDAL. Oppgi kva for eit 
vedtak det vert klaga på, dei endringane klagar ynskjer og grunngjeving for klaga. Dersom det vert klaga så seint 
at det kan vere tvil om det er klaga i rett tid, må det opplysast når brevet kom fram. 
 
Med helsing 

 
Jørn Trygve Haug 
verneområdeforvaltar SVR 
 
Etter våre rutiner er dette brevet godkjent og sendt uten underskrift 
 
 
Kopi til: 
Villreinnemnda for setesdalsområdet     
Statsforvalteren i Agder  Postboks 504 4804 ARENDAL 
Bygland kommune  Kommunehuset 4745 BYGLAND 
Åseral kommune  Gardsvegen 68 4540 ÅSERAL 

  Arkivsaksnr: 2022/3613-0 

 Saksbehandler: Jørn Trygve Haug 

Dato: 06.04.2022 

 
 

Utvalg Utvalgssak Møtedato 

AU i verneområdestyret for SVR 19/22 07.04.2022 

 

Søknad om preparering av skiløype mellom Bortelid og 
Pytten. Bortelid Fjellpark AS. Åseral og Bygland kommune. 

 
Forvalters innstilling 
Med heimel i Forskrift om vern av Setesdal Vesthei Ryfylkeheiane landskapsvernområde 
kap. 4 pkt. 5.5 bokstav f, får Bortelid Fjellpark løyve til å nytte løypemaskin eller snøscooter 
til preparering av skiløype mellom Bortelid og Pytten i samband med Pytten-treffet. Løyvet 
gjeld dei to dagane 14. og 15. april 2022. Løypa skal følgje traseen slik det går fram av raud 
line på kartet i vedtaket. Løyvet vert gjeven med følgjande vilkår:  

 

 Innehavar av løyvet må sjølv hente inn samtykke til preparering frå råka grunneigarar.  

 Løyvet skal alltid vera med under preparering 
 Om det vert oppdaga, eller kjem melding om, villrein innanfor ein radius på 1 km. frå 

traseen skal denne ikkje preparerast. Om preparering alt har starta opp skal 
maskinen belte ut utan sporsettar nede. Forvaltningssekretariatet skal ha melding om 
slik situasjon oppstår.  

 Køyring med løypemaskin eller snøscooter skal berre skje om det er nok snødekke til 
at maskinen ikkje sett spor i vegetasjonen.  

 
Arbeidsutvalet legg vekt på at preparering av traseen gjeld eit svært kort tidsrom. Ved å 
tillate preparering vil meir av ferdsla bli samla i traseen. Traseen er del av Åseral 
kommune sin sti- og løypeplan. Verneområdestyret hadde ikkje innvendingar til traseen 
når dei i si tid ga innspel til planen.    

Godkjend trase for preparering: 

 
 

 

 
 
 
 
Saksprotokoll i arbeidsutvalet 7.4.2022 
 
Samrøystes vedteken i tråd med innstilling.  
 
 
Saksopplysninger 
Bortelid Fjellpark AS v/Ruben Bortelid har søkt om bruk av løypemaskin, evt, snøscooter, til 
preparering av skiløype frå Bortelid i Åseral kommune til Pytten i Bygland kommune. 
Prepareringa skal skje i perioden 14.4 kl. 18.00 til 15.4 (langfredag) kl. 12.00, og skal gjerast 
i  samband med Pytten - treffet som det er ein lengre tradisjon for å arrangere langfredag i 
påska. I søknaden vert det opplyst at løypa berre vert køyrd om ver og snømengde tillèt det.  

 

Løypa kryssar grensa til verneområdet ved Skrivarknuten på Bortelid. Kart over traseen er 
teken inn i vedtaket.  

 

For den del av traseen som ligg i Åseral kommune inngår denne i kommune sin sti- og 
løypeplan. Det er ikkje tilsvarande plan i Bygland kommune. Forvaltar har vore i kontakt 
Bygland kommune. Dei har ikkje innvending til at løypa vert preparert slik det er søkt om. Det 
kan vera aktuelt at traseen vert teken inn i samband med sti- og løypeplanen som er under 
arbeid i Bygland.  

 

Formell bakgrunn for vurdering og vedtak  

 Forskrift om vern av Setesdal Vesthei-Ryfylkeheiane landskapsvernområde av 

28.04.2000  
 Naturmangfoldloven   
 Forvaltningsplan for verneområda i Setesdal Vesthei, Ryfylkeheiane og Frafjordheiane 

frå 2015. 
 
Heimelsgrunnlag  
Setesdal Vesthei - Ryfylkeheiane landskapsvernområde vart verna ved Kronprinsregentens 
resolusjon av 28. april 2000. Føremålet med vernet er etter kapittel III i Føreskrift om vern av 
Setesdal Vesthei- Ryfylkeheiane landskapsvernområde:  
 
1. Å ta vare på eit samanhengande, særmerkt og vakkert naturområde med urørte fjell, hei 

og fjellskogsområde med eit særmerkt plante- og dyreliv, stølsområde, beitelandskap og 
kulturminne.  

2. Å ta vare på eit samanhengande fjellområde som leveområde for den sørlegaste 
villreinstamma i Europa.  

 
Motorisert ferdsel i Setesdal Vesthei - Ryfylkeheiane landskapsvernområde vert regulert av 
verneforskrifta kapittel IV kapittel 5.1.a kor det heiter at motorisert ferdsel på land er forbode. 

Traseen det er søkt om å preparere er av dei som vart teken inn ved forskriftsendringa i 
2017. Etter kap. 4 pkt. 5.5 bokstav f kan forvaltningsstyresmakta etter skrifteleg søknad gi 
løyve til bruk av motorkøyretøy for opparbeiding og preparering av skiløypa for allmenta og 
konkurranse i samband med påskeferien og Pytten - treffet. 

 

Verneområdestyret hadde ikkje innvending til traseen når dei i 2019 ga innspel til Åseral 
kommune sin sti- og løypeplan.  

Vurdering 
Vurdering etter naturmangfoldloven (NML)\ 

Etter § 7 i Naturmangfaldlova skal dei miljørettslege prinsippa i §§ 8 til 12 i 
naturmangfoldloven leggast til grunn som retningsliner ved utøving av offentleg myndigheit. 
Forvaltingsmyndigheita må ved alle tiltak som vedkjem naturmangfaldet vurdere søknadane 
etter desse paragrafane 

 

Kunnskapsgrunnlaget (NML § 8) 

Kunnskapen om naturmangfaldet i området er henta frå lokalkunnskap, Miljødirektoratet sin 
naturbase (www.naturbase.no), database for sensitive artsdata samt frå NINA sitt GPS-
merkeprosjekt. Ein har og nytta kartlegging gjennomført av Norsk Villreinsenter (NVS-rapport 
6/210). Kunnskap om kulturminne i området støtter seg på Riksantikvaren sin 
kulturminnebase (www.askeladden.no).  

 

Områda nord-vest for Bortelid vert sporadisk nytta av villrein gjennom vinteren. Enkelte 
mindre bukkeflokkar kan også stå att i områda gjennom sommaren. Stammestorleiken i sør-
områda har vore relativt låg dei seinare år, noko som også påverkar områdebruken. I vintrar 
med særlege vanskelege beitetilhøva har områda ein viktig funksjon som reservebeite. 
Kartet nedanfor er henta frå GPS-merkeprosjektet og syner GPS-posisjonar for merka dyr 
månadane mars – mai i åra 2007 – 2018. Pytten ligg om lag midt i bilete.  

 

 
 

Når det gjeld andre artar er det ikkje registrert informasjon om prioriterte artar, truga eller nær 
truga artar jfr. «Norsk rødliste». Det er heller ikkje registrert informasjon om utvalde 
naturtypar, truga eller nær truga naturtypar i aktuelle området. 

Ut frå omtalen ovanfor vurderer ein kunnskapsgrunnlaget å vera tilstrekkeleg til å fatte vedtak 
i saka. «Føre var prinsippet» i NML § 9 vert difor tillagt mindre vekt i dei vidare vurderingane. 

 

Økosystemtilnærming og samla belastning (NML § 10) 

Det er ein god del ferdsel i desse områda frå dei om lag 2000 fritidsbustadene på Bortelid og 
Ljosland. Frå Bortelid vert det gjennom vinteren preparert skiløype inn til Skrivarknuten på 
grensa til verneområda. Frå Ljosland vert det preparert skiløype inn Fosstjønn føre Pytten. 
Både Skrivarknuten og Pytten er populære turmål sommar og vinter. Bortelid og Ljosland er 
også startpunkt for DNT sør sine løyper nordover til Gaukhei og Josephsbu turisthytte. 
Motorisert ferdsel er i all hovudsak knytt til transport til eit fåtal driftshusvære samt transport 
og kvisting til dei nemnde turisthyttene 

 

Særleg på seinvinteren er ferdsla ut frå hytteområda av eit slik omfang at det kan påverke 
villreinens områdebruk negativt. Med stabilt godt skiføre seint i sesongen er det også 
vanskelegare å kanalisere og styre ferdsla til etablert løypenett. Gjeven at Pytten-treffet vert 
arrangert uavhengig av tillating til preparering, er det positivt at flest mogleg følgjer same 
trase.  

 

Kostnadane ved miljøforringing skal berast av tiltakshavar og Miljøforsvarlege teknikkar og 
driftsmetodar (NML §§ 11 – 12) 

Tiltakshavar er ansvarleg for at transporten vert gjennomført på ei miljømessig god måte. 

 

Pr. dags dato er det lite snø i heiane mellom Bortelid og Pytten, og med fare for at maskinen 
kjem ned i vegetasjonsdekke ved køyring. Køyring med maskin er berre tillate om det er nok 
snødekke til at maskinen ikkje sett spor i vegetasjonen. 

 

Konklusjon 
Søknaden vert innvilga. Preparering av traseen gjeld eit svært kort tidsrom. Ved å tillate 
preparering vil meir av ferdsla bli samla i traseen. Traseen er del av Åseral kommune sin sti- 
og løypeplan. Verneområdestyret hadde ikkje innvendingar til traseen når dei i si tid ga 
innspel til planen.    

 
 
 
 
Kopi: 
Statsforvalteren i Agder 
Bygland kommune 
Åseral kommune 
Villreinnemnda for setesdalsområdet 
 


